
Secretaría Xeral

Instrución da Comisión Electoral sobre os actos permitidos con carácter previo ao inicio da
campaña electoral nas eleccións á Reitoría da Universidade de Vigo 2026

Á vista da convocatoria de eleccións á Reitoría da Universidade de Vigo o 28 de xaneiro de
2026, en relación aos actos permitidos con carácter previo ao inicio da campaña electoral e
tendo en conta a instrución 3/2011,  de 24 de marzo,  da Xunta Electoral  Central,  sobre
interpretación da prohibición de realización de campaña electoral incluída no artigo 53 da
Lei Orgánica do Réxime Electoral Xeral, a Comisión Electoral na sesión extraordinaria que
tivo lugar o 16 de marzo de 2026 acordou ditar a seguinte instrución: 

Primeiro. A presente instrución ten por finalidade fixar os actos e actuacións que poden
desenvolver ás persoas candidatas que concorren ás eleccións á Reitoría da Universidade de
Vigo.

Segundo. Considéranse permitidos os seguintes actos, sempre que non exista unha petición
expresa de voto:

1. Mitins  e  actos  de  presentación  .  Permítese  a  realización  ou  participación  en  actos
destinados a presentar as candidaturas ou os programas. Para iso, as persoas candidatas
poden  dar  a  coñecer  estes  actos  por  calquera  medio  de  comunicación  ou  difusión,
incluídos os propios da comunidade universitaria, sempre que non exista petición expresa
de voto.

2. Participación  en  medios  de  comunicación  .  Permítese  a  intervención  das  persoas
candidatas en entrevistas, conversas ou debates en medios de comunicación públicos ou
privados, así como en medios universitarios, sempre que non impliquen unha solicitude
expresa de apoio electoral.

3. Distribución de material informativo  . Permítese a realización e distribución de materiais
informativos  —como  folletos,  cartas,  panfletos  ou  soportes  electrónicos  (CD,  DVD,
memorias  USB,  etc.)—  destinados  a  dar  a  coñecer  as  persoas  candidatas  ou  o  seu
programa electoral, sempre que non inclúan petición expresa de voto.

4. Utilización  de  vehículos  particulares  .  Permítese  o  uso  de  vehículos  particulares  con
imaxes, lemas ou elementos identificativos das candidaturas universitarias para informar
sobre as persoas candidatas ou sobre actos de presentación, sempre que non implique
contratación algunha para a súa realización.

5. Exhibición de imaxes e símbolos nas sedes  . Permítese a colocación de fotos das persoas
candidatas ou dos elementos identificativos das candidaturas nas fachadas exteriores dos
espazos propios destas dentro da Universidade de Vigo, cando existan, sempre que non se
realice publicidade activa ou petición expresa do voto.

6. Envío  de  comunicacións  electrónicas  .  Permítese  o  envío  de  correos  electrónicos,
mensaxes  SMS  ou  a  distribución  de  contidos  mediante  sistemas  de  comunicación

electrónica  ou  tecnoloxías  de  proximidade  (Bluetooth),  co  fin  de  informar  sobre  as
persoas candidatas ou os seus programas,  sempre que non implique contratación dun
terceiro nin inclúa petición expresa de voto.

7. Uso de páxinas web, blogs e redes sociais  . Permítese a creación ou utilización de páxinas
web, blogs ou perfís en redes sociais das candidaturas ou das persoas candidatas, así como
a súa participación nestes espazos, sempre que non supoña contratación comercial e se
axuste aos principios de neutralidade institucional e ausencia de petición expresa de voto.

Vigo, data da sinatura dixital

Presidencia da Comisión Electoral

